
0.0.1 assusuttaṃ

0. sāvatthiyaṃ

1. anamataggoyaṃ bhikkhave, saṃsāro. pubbākoṭi

na paññāyati avijjānīvaraṇānaṃ sattānaṃ taṇhāsaṃ-

yojanānaṃ sandhāvataṃ saṃsarataṃ. ''dīgharattaṃ

vo bhikkhave, dukkhaṃ paccanubhūtaṃ1 ''. taṃ kiṃ

maññatha bhikkhave, katamannu kho bahutaraṃ yaṃ

vā kho iminā dīghena addhunā sandhāvataṃ saṃsara-

taṃ amanāpasampayogāmanāpavippayogā kandantā-

naṃ rudantānaṃ2 assupassannaṃ3 paggharitaṃ, yaṃ

vā catusu mahāsamuddesu udakanti?

2. ''yathā kho mayaṃ bhante, bhagavatā dhammaṃ

desitaṃ ājānāma, etadeva bhante, bahutaraṃ yaṃ no

iminā dīghena addhunā sandhāvataṃ saṃsarataṃ ama-

nāpasampayogā manāpavippayogā kandantānaṃ ru-

dantānaṃ assupassannaṃ paggharitaṃ, na tveva ca-

tusu mahāsamuddesu udaka''nti.

3. sādhu sādhu bhikkhave, sādhu khome tumhe bhik-

khave, evaṃ dhammaṃ desitaṃ ājānātha. etadeva

bhikkhave, bahutaraṃ yaṃ vo iminā dīghena addhunā

sandhāvataṃ saṃsarataṃ amanāpasampayogā manā-

pavippayogā kandantānaṃ rudantānaṃ assu passan-

1na dissateyaṃ antaritapāṭho - machasaṃ, syā, pts.
2rodantānaṃ - machasaṃ, pts.
3passandaṃ - sīmu, passandanti. sanditaṃ, aṭṭhakathā - sīmu. pasandaṃ -

syā.

naṃ paggharitaṃ, na tveva catusu mahāsamuddesu

udakaṃ. dīgharattaṃ vo bhikkhave, mātumaraṇaṃ

paccanubhūtaṃ. etadeva bhikkhave, bahutaraṃ yaṃ

tesaṃ vo mātumaraṇaṃ paccanubhontānaṃ amanā-

pasampayogā manāpavippayogā kandantānaṃ rudan-

tānaṃ assu passannaṃ, paggharitaṃ. na tveva ca-

tusu mahāsamuddesu udakaṃ.

4. dīgharattaṃ vo bhikkhave, pi pītumaraṇaṃ pac-

canubhūtaṃ. etadeva bhikkhave, bahutaraṃ yaṃ te-

saṃ vo pitumaraṇaṃpaccanubhontānaṃ amanāpasam-

payogā manāpavippayogā kandantānaṃ rudantānaṃ

assu passannaṃ, paggharitaṃ. na tveva catusu ma-

hāsamuddesu udakaṃ.

5. dīgharattaṃ vo bhikkhave, bhātumaraṇaṃ pacca-

nubhūtaṃ. etadeva bhikkhave, bahutaraṃ yaṃ te-

saṃ vo bhātumaraṇaṃ paccanubhontānaṃ amanāpa-

sampayogā manāpavippayogā kandantānaṃ rudantā-

naṃ assu passannaṃ, paggharitaṃ. na tveva catusu

mahāsamuddesu udakaṃ.

6. dīgharattaṃ vo bhikkhave, bhaginimaraṇaṃ pac-

canubhūtaṃ. etadeva bhikkhave, bahutaraṃ yaṃ te-

saṃ vo bhaginimaraṇaṃ paccanubhontānaṃ amanā-

pasampayogā manāpavippayogā kandantānaṃ rudan-

tānaṃ assu passannaṃ, paggharitaṃ. na tveva ca-

tusu mahāsamuddesu udakaṃ.

7. dīgharattaṃ vo bhikkhave, puttamaraṇaṃ pacca-

nubhūtaṃ. etadeva bhikkhave, bahutaraṃ yaṃ te-

saṃ vo puttamaraṇaṃ paccanubhontānaṃ amanāpa-

sampayogā manāpavippayogā kandantānaṃ rudantā-

naṃ assu passannaṃ, paggharitaṃ. na tveva catusu

mahāsamuddesu udakaṃ.

8. dīgharattaṃ vo bhikkhave, dhītumaraṇaṃ pacca-

nubhūtaṃ. etadeva bhikkhave, bahutaraṃ yaṃ te-

saṃ vo dhītumaraṇaṃ paccanubhontānaṃ amanāpa-

sampayogā manāpavippayogā kandantānaṃ rudantā-

naṃ assu passannaṃ, paggharitaṃ. na tveva catusu

mahāsamuddesu udakaṃ.

9. dīgharattaṃ vo bhikkhave, ñātimaraṇaṃ paccanu-

bhūtaṃ. etadeva bhikkhave, bahutaraṃ yaṃ tesaṃ

vo ñātimaraṇaṃ paccanubhontānaṃ amanāpasampa-

yogāmanāpavippayogā kandantānaṃ rudantānaṃ assu

passannaṃ, paggharitaṃ. na tveva catusu mahāsa-

muddesu udakaṃ.

10. dīgharattaṃ vo bhikkhave, ñātivyasanaṃ pacca-

nubhūtaṃ. etadeva bhikkhave, bahutaraṃ yaṃ te-

saṃ vo ñātivyasanaṃ paccanubhontānaṃ amanāpa-

sampayogā manāpavippayogā kandantānaṃ rudantā-

naṃ assu passannaṃ, paggharitaṃ. na tveva catusu

mahāsamuddesu udakaṃ.

11. dīgharattaṃ vo bhikkhave, bhogavyasanaṃ pac-

canubhūtaṃ. etadeva bhikkhave, bahutaraṃ yaṃ te-

saṃ vo bhogavyasanaṃ paccanubhontānaṃ amanā-

pasampayogā manāpavippayogā kandantānaṃ rudan-

tānaṃ assu passannaṃ, paggharitaṃ. na tveva ca-

tusu mahāsamuddesu udakaṃ.

12. dīgharattaṃ vo bhikkhave, rogavyasanaṃ pacca-

nubhūtaṃ. etadeva bhikkhave, bahutaraṃ yaṃ te-

saṃ vo rogavyasanaṃ paccanubhontānaṃ amanāpa-

sampayogā manāpavippayogā kandantānaṃ rudantā-

naṃ assu passannaṃ, paggharitaṃ. na tveva catusu

mahāsamuddesu udakaṃ.

13. taṃ kissa hetu? anamataggoyaṃ bhikkhave, saṃ-

sāro. pubbākoṭi na paññāyati avijjānīvaraṇānaṃ sat-

tānaṃ taṇhāsaṃyojanānaṃ sandhāvataṃ saṃsarataṃ.

yāvañcidaṃ bhikkhave, alameva sabbasaṅkhāresu nib-

bindituṃ, alaṃ virajjituṃ, alaṃ vimuccitunti.


